
Snin ilu kien hemm reklam 
f’gazzetta Amerikana dwar 
klinika li kienet sabet mod kif 
tneħħi t-tattoos. Għall-bidu ħafna 
ħasbu li ma kinux se jagħmlu 
suċċess. Huma ħasbu li min 
għamel tattoo, għamilha għax 
ried hu. U billi wieħed iweġġa’ 
ħafna biex jagħmel din it-tpinġija 
fuq il-ġilda, ħafna ħasbu li min 
jagħmel tattoo ikun  tassew 
ħaseb sew qabel ma’ ddeċieda 
li jagħmilha. Fil-qasir l-istorja 
tkompli li b’sorpriża għal ħafna, 
il-klinika marret tajjeb ħafna għax 
tgħidx kemm marru nies li kien 
iddispjaċiehom li għamlu tattoo!

Kultant tassew nagħmlu affarijiet 
li għall-bidu jkun mingħalina 
li huma idea tajba, imma wara 
nindunaw li ma konniex ħsibna 
biżżejjed u jiddispjaċina. Ngħidu 
xi kelma iebsa lil xi ħadd, nieħdu 
xi ħaġa li mhux tagħna jew inkella 

nwaqqgħu lil xi ħadd għaċ-ċajt.
Insomma hemm ħafna affarijiet 
oħra bħal dawn. Naħseb li lkoll 
hemm xi ħaġa li nixtiequ li 
m'għamilniex.

Il-biċċa hi li kultant nibqgħu 
nġorru magħna d-dispjaċir ta’ dak 
li nkunu għamilna mingħajr ma 
nippruvaw nagħmlu tajjeb għalih 
biex nirrimedjaw. Qisu jonqosna 
l-kuraġġ li niskużaw ruħna. Anzi 
nippruvaw innessu lilna nfusna 
li qatt għamilna xi ħaġa ħażina, 
għalkemm hekk kif terġa’ tiltaqa’ 
mal-persuna li nqast terġa’ tħoss 
id-dispjaċir li ppruvajt tinsa.

Aħna kollha kemm aħna 
niżbaljaw. Kultant nonqsu lil 
xulxin u drabi oħra nonqsu lil 
Alla. Imma l-Evanġelju tal-lum 
jagħtina aħbar mill-isbaħ. Ġesù 
qed joffrilna li jkun xi jkun l-iżball 
tagħna, lest li jaħfrilna. Permezz 

tas-sagrament tar-rikonċiljazzjoni 
Ġesù mhu se jħalli xejn li 
jtaqqalna. Li rridu nagħmlu hu li 
nersqu għal dan is-sagrament. 
Żgur li l-ferħ li nħossu wara, hu 
ħafna isbaħ mill-iktar rigal li 
tixtieq bħalissa.

Is-silta tal-lum tħeġġiġna biex 
inħallu lil Ġesù jidħol fil-ħajja 
tagħna u li jkollna l-kuraġġ li 
niftħu qalbna beraħ għalih. Dan 
hu mod sabiħ biex nippreparaw 
ruħna għall-Milied. Ejjew, fost 
il-ħafna affarijiet li se nagħmlu 
fil-jiem li ġejjin, naraw li nsibu 
ħin biex niltaqgħu mal-konfessur 
tagħna fis-sagrament tal-qrar 
ħalli nibdew ingawdu minn dan ir-
rigal li qed joffrilna Ġesù. U ejjew 
naraw, li meta nonqsu lil xi ħadd 
minn sħabna, anke f’affarijiet 
żgħar, ma noqogħdux lura 
milli mmorru u b’wiċċna minn 
quddiem nitolbu maħfra.

F’dawk il-jiem, deher Ġwanni l-Battista jipprietka fid-deżert tal-Lhudija u jgħid:
“Indmu għax is-Saltna tas-Smewwiet waslet.”

It-Tieni Ħadd tal-Avvent | Il-Ħadd 4 ta’ Diċembru 2022

Is 11, 1-10
Salm 71 (72), 1.7-8.12-13.17

Rum 15, 4-9
Mt 3, 1-12



�����
Sib il-Kelma

Fost l-ittri t’hawn taħt għandek issib dawn il-kelmiet moħbija marbuta mas-silta
li għadna kif qrajna. Aqbad lapes u dur dawn l-ittri biex issib il-kliem mistur.

����Agħti l-kulur

Ħejju t-triq tal-Mulej,
iddrittaw il-mogħdijiet tiegħu.
Il-bnedmin kollha jaraw

is-salvazzjoni ta’ Alla.

Fit-8 ta' Diċembru l-Knisja Kattolika tiċċelebra s-Solennità  tat-
Tnissil bla tebgħa tal-Verġni Mqaddsa Marija Omm Alla - Marija 
Immakulata. Matul is-snin, Marija ġiet imżejna b'diversi titli, imma 
żgur li wieħed mill-aktar titli tal-bidu kien dak tal-Immakulata 
Kunċizzjoni, festa li tiġi ċċelebrata madwar id-dinja kollha.

Id-data tat-8 ta’ Diċembru hija sinifikattiva għaliex tiġi 9 
xhur qabel it-8 ta’ Settembru meta niċċelebraw it-twelid tal-
Madonna. It-8 ta’ Diċembru ilha timmarka l-festa tal-Immakulat 
Konċepiment tal-Madonna sa mill-ewwel sekli. Iżda, hija 
sinifikattiva aktar għall-fatt li tiġi fi żmien l-Avvent, meta l-Knisja 
Kattolika qed tħejji ruħha għat-twelid ta’ Ġesú. Dan għaliex, il-fatt 
li Marija ġiet imnissla mingħajr id-dnub tan-nisel, kien proprju 
l-bidu tal-Avvent għall-miġja ta’ Ġesú. Kien dak l-ewwel mument, 
illi d-dinja bdiet tħejji ruħha għall-miġja ta’ Kristu, meta Marija, 
għaliex kellha tkun Omm Alla, allura ġiet imnissla mhux taħt 
il-jasar tad-dnub. Il-proġett ta’ Alla għal Marija beda bla mittiefes 
hawnhekk, fl-Immakulat Konċepiment tagħha.

Matul iż-żminijiet dan it-titlu ġie diskuss fit-tul, sakemm fl-1854 il-
Papa Piju IX ddefinixxa d-Domma tal-Immakulata, li biha ġie deċiż 
li Marija lanqas għal waqt wieħed biss ma seta' jkun li tiċċappas 
mad-Dnub. Din tissejjaħ Domma ta' Fidi, għax b'dan id-Digriet tal-
Papa, kull Nisrani jkun obbligat li jemmen dik id-Domma.

��������Jiena hi l-Immakulata Kunċizzjoni

Dan l-Avvent
ejja magħna
fi vjaġġ wara
kewkba speċjali
li se tlaqqagħna
ma’ sultan ġdid.

Kuljum se timxi
pass ieħor
fl-istorja li
bidlet id-dinja. 

STORJA TAL-MILIED | KALENDARJU TAL-AVVENT | KTIEB TAT-TPINĠIJA

€1
jew ordnaw online minn

sayitmalta.com

VAT 
inkluża

Ibagħtilna email fuq
info@mediacentre.com.mt


